ԱՄՓՈՓԱԹԵՐԹ

«Գյուղատնտեսական հումքի մթերումների (գնումների) նպաակով ագրովերամշակման ոլորտին տրամադրվող վարկերի տոկոսադրույքների մասնակի սուբսիդավորման պիլոտային ծրագրին, բերքի գնման պայմանագրի օրինակելի ձևին և պիլոտային ծրագրի շրջանակներում կատարված աշխատանքների վերաբերյալ տրամադրվող հաշվետվության ձևին հավանություն տալու մասին» ՀՀ կառավարության արձանագրային որոշման նախագծի վերաբերյալ ստացված դիտողությունների և առաջարկությունների

	Առաջարկության հեղինակը,
գրության ամսաթիվը,

գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1
	2
	3
	4

	1. ՀՀ արդարադատու-թյան նախարար,

25.07.2017թ.

N 01/19.2/13061-17


	1. Նախագծի հավելված 1-ում անհրաժեշտ է «ձեռնարկություն» բառը իր բոլոր հոլովաձևերով փոխարինել «կազմակերպություն» բառով` իր համապատասխան հոլովաձևով` համաձայն Հայաստանի Հանրապետության քաղաքացիական օրենսգրքի 50-րդ հոդվածի պահանջների:

2. Նախագծի հավելված 1-ի 12-րդ կետում անհրաժեշտ է «գրավի մասնակի երաշխիքների տրամադրմամբ» բառերը փոխարինել «գրավով` պարտավորության կատարման մասնակի ապահովմամբ» բառերով` համաձայն «Իրավական ակտերի մասին» Հայաստանի Հանրապետության օրենքի 36-րդ և 42-րդ հոդվածների պահանջների:

3. Նախագծի հավելված 1-ի 43-րդ կետում անհրաժեշտ է «մեկ» բառից հետո հանել «անգամ» բառը` համաձայն «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջների: Միևնույն ժամանակ, հարկ է նշել, որ Հայաստանի Հանրապետության Սահմանադրության 6-րդ հոդվածի 2-րդ մասի համաձայն` «2.Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին»: Նշված հոդվածի բովանդակությու-նից ելնելով, գտնում ենք, որ Հայաստանի Հանրապետության կառավարության հիշյալ որոշման նախագծի հավելված 1-ի 43-րդ կետում նախատեսված դրույթն այն մասին, որ հաշվետվության ձևը մշակում է ԳՖԿ-ն, համա-ձայնեցվում է Հայաստանի Հանրապետության ֆինանսների նախարարության հետ և հաստատ-վում է Հայաստանի Հանրապետության գյուղա-տնտեսության նախարարության  կողմից, չի համապատասխանում Հայաստանի Հանրապետու-թյան Սահմանադրությանը: ՈՒստի այդ ենթաօրենսդրական իրավական ակտի դրույթներն անհրաժեշտ է նախատեսել Հայաստանի Հանրապետության կառավարության սույն որոշման նախագծով` համաձայն «Իրավական ակտերի մասին» Հայաստանի Հանրապետության օրենքի 14-րդ հոդվածի պահանջների:

4. Նախագծի հավելված 1-ի Աղյուսակում անհրաժեշտ է օտարալեզու բառերը շարադրել հայերեն թարգմանությամբ` համաձայն «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջների:

5. Նախագծի հավելված 2-ում ներկայացված պայմանագրի 7.1. կետում անհրաժեշտ է «ցուցանիշները» բառից հետո լրացնել «,որը հաստատում են պայմանագրի կողմերը:» բառերը` համաձայն «Իրավական ակտերի մասին» Հայաստանի Հանրապետության օրենքի 37-րդ հոդվածի  7-րդ մասի պահանջների: 

6. Նախագծի հավելված 2-ում ներկայացված պայմանագրի 8-րդ կետի կարգավորումն անհրաժեշտ է լրացնել` համաձայն «Իրավական ակտերի մասին» Հայաստանի Հանրապետության օրենքի 37-րդ հոդվածի  7-րդ մասի պահանջների:
	1. Ընդունվել է:
2.  Ընդունվել է:
3. Ընդունվել է:
4. Ընդունվել է:
5. Ընդունվել է:
6. Ընդունվել է: 
	1. Կատարվել են համա-պատասխան փոփոխու-թյուններ:
2. Կատարվել է համա-պատասխան փոփոխու-թյուններ:
3. Նախագծի հավելված 4-ի 43-րդ կետը խմբագրվել է, հանվել է «անգամ» բառը, որոշման նախագծի 4-րդ կետը լրացվել է նոր 3-րդ ենթակետով, իսկ որոշման նախագիծը լրացվել է N 6 հավելվածով:
4. Կատարվել է համա-պատասխան փոփոխու-թյուններ:
5. Կատարվել է համա-պատասխան լրացում:
6.     Նախագծի հավել-ված 5-ում ներկայացված պայմանագրի 8-րդ կետի «ապրանքից» բառից հետո լրացվել է «պակաս կամ» բառերը:

	1. ՀՀ ֆինանսների նախարար,

03.07.2017թ.

N 01/9-3/11942-17


	1. Ինչ վերաբերում է  Ծրագրին, ապա հայտնում ենք հետևյալը.
ա) Ծրագրով նախատեսվում է գյուղատնտեսական մթերքներ վերամշակող արդյունաբերության ոլորտում զբաղված իրավաբանական անձանց և անհատ ձեռնարկատերերին տրամադրվող նպատակային վարկերի տոկոսադրույքի մասնակի սուբսիդավորման միջոցով վարկավորման մատչելիության բարձրացում: Ընդ որում Ծրագրով առաջարկվող 1.4 մլրդ դրամ վարկավորման (Ծրագրի կետ 16) համար նախատեսվում է որպես պայմաններ սահմանել` առավելագույնը 1 տարի մարման ժամկետ, տարեկան առավելագույնը 12% տոկոսադրույք, որից 9 տոկոսային կետը սուբսիդավորվող (Ծրագրի կետ 24 և 25): Մինչդեռ Ծրագրի ֆինանսական գնահատականը ներկայացնելիս հաշվի չի առնվել ՀՀ ֆինանսական շուկայում ներկայումս ձևավորված գյուղատնտեսական վարկերի տոկոսադրույքը (18-22%), ինչպես նաև Ծրագրով առաջարկվող տարեկան 1.4 մլրդ դրամ վարկավորման գումարն ու սուբսիդավորման առաջարկվող 9% տոկոսադրույքը ներկայացվել են առանց համապատասխան գնահատումների և հաշվարկ-հիմնավորումների: Հարկ է նշել, որ ՀՀ կառավարության 31.03.2011թ. N 349-Ն որոշման N 3 հավելվածով հաստատված Գյուղատնտեսության ոլորտին տրամադրվող վարկերի տոկոսադրույքների սուբսիդավորման կարգով (որով կարգավորվում է գյուղատնտեսության ոլորտին տրամադրվող վարկերի սուբսիդավորման խնդիրը) նախատեսվել է սուբսիդավորել գյուղացիական տնտեսություններին տրամադրված վարկերի տոկոսադրույքները` 6 տոկոսային կետի չափով: Ընդ որում Ծրագրում որպես վարկերից օգտվելուն խոչընդոտող հանգամանք ներկայացվել է գրավի առարկայի սահմանափակ լինելը կամ բացակայությունը (Ծրագրի կետ 9): Այս պարագայում լրացուցիչ հիմնավորման կարիք ունի նաև Ծրագրով նախատեսվող տարեկան 1.4 մլրդ դրամ վարկավորման գումարի տեղաբաշխման հնարավորություններն ու իրագործելիությունը: 
բ) Ծրագրի միակ մասնակից վարկային կազմակերպությունը հանդիսանում է «ՓՄՁ ներդրումներ» ունիվերսալ վարկային կազմակերպություն ՓԲԸ-ն, ինչը սահմանափակում է այլ վարկային կազմակերպությունների իրավունքը նմանատիպ պայմաններով մասնակցելու Ծրագրին: Ուստի առաջարկում ենք Ծրագրում «ՓՄՁ ներդրումներ» ՈՒՎԿ և ՈՒՎԿ հապավումը փոխարինել ՄՖԿ (մասնակից ֆինանսական կառույց) հապավումով, այն տեսանկյունից, որ ՄՖԿ-ն կարող է լինել ցանկացած ֆինանսական կառույց, որը կտրամադրի Ծրագրով նախատեսված պայմաններով վարկեր:
գ) Ծրագրի 23-րդ կետի 1-ին ենթակետից հանել «, իսկ բերքի գնման նվազագույն գներով հաշվարկված լինելու դեպքում` բերքի գնման ակնկալվող արժեքի 120 տոկոսը» բառերը, քանի որ չկա նման մոտեցման որևէ հիմնավորում կամ բացատրություն: 
դ) Հանել Ծրագրի 23-րդ կետի 2-րդ ենթակետը, քանի որ պարզ չէ, թե ինչու պետք է որևէ այլ կառույց կամ մարմին միջամտի ֆինանսական կառույցի կողմից վարկավորման ենթակա կազմակերպության ընտրությանը, առավել ևս եթե նախապես սահմանված են բոլոր նախապայմանները:
ե) Հստակ չէ Ծրագրի 24-րդ կետի 2-րդ ենթակետը, ուստի առաջարկում ենք այն վերաշարադրել: 
զ) Ծրագրի 24-րդ կետի 4-րդ ենթակետում «12 տոկոս» բառերից հետո ավելացնել «փաստացի արդյունավետ» բառերը, որպեսզի չառաջանա մի իրավիճակ, երբ տրամադրվող վարկի տոկոսը և փաստացի տոկոսադրույքը տարբերվեն և վարկառուի կամ գյուղմթերքի մատակարարի մոտ առաջանան լրացուցիչ վճարումների անհրաժեշտություն:
է) Ծրագրի 24-րդ կետի 5-րդ ենթակետում սահմանել նաև վարկերի մայր գումարի մարման արտոնյալ ժամկետի առավելագույն շեմ (օրինակ 5 ամիս), որպեսզի պետությունը չշարունակի սուբսիդավորել չմարվող վարկերը:
ը) Ծրագրի 43-րդ կետով սահմանվող հաշվետվության ձևի հաստատման իրավասությունը վերապահել նաև ՀՀ ֆինանսների նախարարությանը, քանի որ նշված կետի համաձայն այդ հաշվետվությունը ներկայացվելու է նաև ՀՀ ֆինանսների նախարարություն:
թ) Ծրագրի 53-րդ կետի 7-րդ ենթակետում «ծրագրի ծավալների վերանայման և ծրագրով չնախանշված գյուղատնտեսական հումքի այլ տեսակների ընդգրկման ուղղությամբ» բառերը փոխարինել «ծրագրի իրականացման ընթացքի արդյունավետության բարձրացման ուղղությամբ» բառերով: 
	1.

ա) Սույն ծրագիրը նախատեսվում է իրականացնել որպես 2018 թվականից նախատեսվող շուրջ 18,0 մլրդ դրամ արժողությամբ «Գյուղա​տնտե​սական հումքի մթե​րումների (գնում​ների) նպա​տակով ագրովերամշակման ոլորտին տրամադրվող վարկերի տոկոսա-դրույքների մասնակի սուբսիդավորման ծրագրի» պիլոտային ծրագիր: Նշված ծրագիրը ներկայացվել է  ՀՀ կենտրո-նական բանկի քննարկմանը, ակնկալվող վարկային ռեսուրսների գնահատականը ստանալու հարցում աջակցության խնդրանքով, որին ի պատասխան տեղեկացվել է, որ ծրագրին մասնակ-ցության պատրաստակամություն են հայտնել 6 բանկ և 2 վարկային կազմա-կերպություն, իսկ սուբսիդավորման համար առաջարկվող 9% տոկոսադրույքի համար հիմք է ընդունվել պտուղբանջարեղենի և խաղողի վերամշակման ոլորտների  առանձնահատկությունների (թողարկվող պատրաստի արտադրանքի ինքնարժեքը, գնային առումով մրցունակությունը, իրացման տեմպերը, ժամկետները և այլն) գնահատումը:
    Ծրագրով նախատեսվող 1.4 մլրդ դրամ (լրամշակված տարբերակի 1.24 մլրդ դրամ) վարկավորման գումարի տեղաբաշխման հնարավորությունների ու իրագործելիության վերաբերյալ հայտնում եմ, որ վերամշակող ընկերությունների կողմից, սեփական շրջանառու միջոցների բացակայությամբ պայմանավորված, հումքի մթերումները մշտապես իրականացվում են վարկային միջոցների հաշվին, իսկ 2015-2016 թվականներին պտուղբան​ջա​րեղեն և խաղող վերամշա-կող շուրջ 85 ընկերությունների կողմից գնված բերքի արժեքը կազմել է շուրջ 39.0 և 21.2 մլրդ դրամ:

բ) Ընդունվել է:
գ) Տվյալ դրույթը նախատեսվել է այն պատճառով, որ բերքի գնման պայմանագիրը մինչև մթերումների սկսվելը կնքելու դեպքում նշվում է բերքի գնման նվազագույն գինը, իսկ  մթերումներն սկսելու ժամանակ ձևավորված մթերման փաստացի գինը կարող է ավելի բարձր լինել, քան պայմանագրում նշված բերքի գնման նվազագույն գինը:
դ) դրույթը ներառվել է այն նկատառումից ելնելով, որ ծրագրով նախատեսվող միջոցները խիստ սահմանափակ են և անհրաժեշտ կլինի դրանք նպատակաուղղել մթերումների ընթացքում առաջացող կոնկրետ խնդիրների լուծմանը և առաջնություն տալ այն վարկառուներին, որոնք կստանձնեն այդ խնդիրները լուծումը: 
ե) նշված դրույթով սահմանվում է յուրաքանչյուր վարկառուին տրամադրվող վարկի մայր գումարի առավելագույն չափը՝ 70.0 մլն. ՀՀ դրամ:
զ) Ընդունվել է:
է) Ծրագրի 24-րդ կետի 5-րդ ենթակետով սահմանված վարկերի մայր գումարի մարման արտոնյալ ժամկետի խախտման հետ կապված հարաբերու-թյունները և հետևանքները պետք է սահմավեն ՖԿ-ի և վարկառուի միջև կնքված տոկոսադրույքի մասնակի սուբսիդավորմամբ վարկի տրամադրման մասին պայմանագրով:
    ը) Ընդունվել է:
   թ) Ընդունվել է:
	բ) Ծրագրի լրամշակվել է և դրան կարող է մասնակցել ցանկացած  բանկ և վարկա-յին կազմակերպություն, որը բավարարում է ծրագրի պահանջները և ծրագրի պայմաններին համապա-տասխան վարկ է տրամա-դրում գյուղա​տնտե​սական մթերքների վերամշակմամբ զբաղվող իրա​վաբա​նական անձանց և անհատ ձեռնար-կատերերին:
դ) ՀՀ գյուղատնտեսու​թյան նախարարության կող​մից հայտի վերաբերյալ եզրակացության տրամա​դրումը կանոնակարգելու նպատակով որոշման նա​խա​գիծը լրացվել է նոր 5-րդ կետով:
զ) Ծրագրի 24-րդ կետի 4-րդ ենթակետը շարադրվել է ՀՀ կենտոնական բանկի կողմից առաջարկված խմբագրությամբ:

ը) Ծրագրի 43-րդ կետով նախատեսվել է, որ սահման-վող հաշվետվության ձևը համաձայնեցվում է Հայաս-տանի Հանրապետության ֆինանսների նախարարու-թյան հետ:

թ) Ծրագրի 53-րդ կետի 7-րդ ենթակետում կատարվել է համապատասխան փոփո-խություն: 

	1.  ՀՀ տարածքային կառավարման և զարգացման նախարար, 23.06.2017թ. 

	1. Նպատակահարմար կլիներ եթե Ծրագրի 15-րդ կետում նշված վերլուծությունն իրականացվեր Ծրագրի 14-րդ կետում նշված՝ պտուղբանջարեղեն և խաղող վերամշակող շուրջ 85 ընկերությունների մասով, որն առավելապես կընդգծեր Ծրագրի հնարավոր շահառու ընկերությունների վարկային պատմությունն ու վարկունակությունը: Մասնավորապես՝ Ծրագրի նպատակային ազդեցության գնահատման համար ցանկալի կլիներ տեսնել, թե սպասարկվող շուրջ 590 վարկերից քանիսն են բաժին ընկնում վերը նշված 85 ընկերություններին և ինչ գումարի չափով, ինչ տոկոսադրույքով և ինչ ժամկետով են դրանք:

2. Ծրագրի 23-րդ կետի համաձայն ՈՒՎԿ-ի կողմից վարկերի տրամադրման նախապայմաններից է հայտատուի կողմից պաշտոնական գրությամբ ներկայացրած վարկի ստացման հայտի վերաբերյալ ՀՀ գյուղատնտեսության նախարարությանը տեղեկացնելը և վերջինիս հավանությունը ստանալը:


Այս առումով՝ Ծրագրի հետագա տեքստից պարզ չէ, թե ընդհանուր նկարագրված պայմաններից զատ ինչ նպատակով և ինչ սկզբունքով պետք է ՀՀ գյուղատնտեսության նախարարությունը հավանության արժանացնի այս կամ այն հայտը:
3. Ծրագրի 41-րդ կետում նշվում է, որ մոնիթորինգի արդյունքում հայտնաբերված խախտումների մասին կազմվում է համապատասխան եզրակացություն և տեղեկացվում է միմյանց և ՈՒՎԿ-ին, սակայն պարզ չեն դրանից հետո ձեռնարկվող միջոցները:

4. Պայմանագրի 16-րդ կետի համաձայն վճարումները պետք է կատարվեն կանխիկ կամ փոխանցումով, ինչը չի բխում Ծրագրի 31-րդ կետի 2-րդ ենթակետի պահանջից, որի համաձայն վարկառուի կողմից ներկայացված բերքի գնումը հավաստող փաստաթղթի հիման վրա ՈՒՎԿ-ն տասնօրյա ժամկետում հանձնված բերքի արժեքը փոխանցում է բերքի գնման պայմանագրում  նշված վաճառողի բանկային հաշվին: 

Այս առումով՝ Պայմանագրի 16-րդ կետն անհրաժեշտ է համապատասխանեցնել Ծրագրի 26-րդ կետի 2-րդ ենթակետին:

5. Նախագծի (այսուհետ՝ Նախագիծ) N 2 հավելվածով հաստատվող պայմանագրի (այսուհետ՝ Պայմանագիր)՝ 1. նախաբանի «պայմանավորվում են հետևյալի մասին» բառերը գտնում ենք, որ անհրաժեշտ է փոխարինել «կնքեցին սույն պայմանագիրը հետևյալի մասին» բառերով, քանի որ պայմանավորվելը դեռևս պայմանագրի կնքում չի հանդիսանում:

6. Պայմանագրի 2 կետի 7.3-րդ ենթակետի համաձայն՝ մատակարարվող Ապրանքը պետք է զերծ լինի օտար մարմիններից: Սակայն պայմանագրից չի բխում, թե ինչ է նշանակում «օտար մարմին»: Առաջարկում ենք հստակեցնել: 

7. Պայմանագրի 2 կետի 7.1-րդ ենթակետի համաձայն՝ Ապրանքը պետք է հասունացած լինի և ունենա սույն պայմանագրի հավելվածով հաստատված որակական ցուցանիշները: Սակայն Պայմանագրին կից հավելվածը բացակայում է: Առաջարկում ենք հստակեցնել սույն կետը: 

8. Պայմանագրի 17-րդ կետի «պահանջել» բառից հետո լրացնել «վճարել» բառը: Առաջարկում ենք նաև Պայմանագրում ավելացնել դրույթներ ժամկետի վերաբերյալ, քանի որ Պայմանագրի 1-ին կետի համաձայն բերքը պետք է հանձնվի պայմանագրով սահմանված ժամկետներում, սակայն Պայմանագրում բացակայում են ժամկետի վերաբերյալ կարգավորումները: 
	1.  Ծրագրի 15-րդ կետում նշված վերլուծությունը տրամադրվել է ՀՀ կենտրոնական բանկի կողմից, իսկ առանձին ընկերությունների համար այդ տեղեկատվությունը չի տրամադրվել, քանի որ համարվում է բանկային գաղտնիք: 
2. Նշված դրույթը ներառվել է այն նկատառումից ելնելով, որ ծրագրով նախատեսվող միջոցները խիստ սահմանափակ են և անհրաժեշտ կլինի դրանք նպատակաուղղել մթերումների ընթացքում առաջացող կոնկրետ խնդիրների լուծմանը և առաջնություն տալ այն վարկառուներին, որոնք կստանձնեն այդ խնդիրները լուծումը: 

3. Մոնիթորինգի արդյունքում հայտնաբերված խախտումների դեպքում առաջանում են վարկի տոկոսադրույքի սուբսիդավորման դադարեցման և ավարտի հիմքեր(կետ37):
4. Պայմանագրի 16-րդ կետը ներառվել է այն նկատառումից ելնելով, որ այն կարող է կնքվել վերամշակողների և գյուղացիական տնտեսությունների միջև մինչև հումքի մթերումների գործընթացի սկիզբը և տվյալ ընկերությունը հետագայում հնարավոր է, որ չկարողանա օգվել սույն ծրագրից, որը պայմագրի լուծման հիմք չէ և պայմանագիրը կարող է գործել: 
5. Ընդունվել է:
6. Օտար մարմինը ընդունված տերմին է և հասկացվում է հումքին չառնչվող ցանկացած նյութ կամ առարկա՝ քար, փայտ, երկաթ, պոլիէթիլենային նյութ կամ այլն:
7. Պայմանագրին կից հավելվածի կազմումը թողնվել է պայմանագրի կողմերի վրա, քանի որ մթերվող հումքի տեսակից և նշանակությունից կախված կարող են սահմանվել տարբեր որակական ցուցանիշներ:
8. Ընդունվել է մասնակիորեն:
Ապրանքը Գնորդին վաճառելու  ժամկետները կարգավորվում են Պայմանագրի օրինակելի ձևի 3-րդ՝ Վաճառքի կարգը և փուլերը բաժնում:

	   2. ՀՀ գյուղատնտեսու​թյան նախարարության կող​մից հայտի վերաբերյալ եզրակացության տրամա​դրումը կանոնակարգելու նպատակով որոշման նա​խա​գիծը լրացվել է նոր 5-րդ կետով:

     5. Նախագծի N 5 հավելվածում կատարվել է համապատասխան փոփոխություն: 
8. Պայմանագրի 17-րդ կետի «պահանջել» բառից հետո լրացվել է «վճարել» բառը:

	2. ՀՀ տնտեսական զարգացման և ներ​դրումների նախարար,
20.06.2017թ. 

N 05/16.1/6071-17


	Առարկություններ և առաջարկություններ չկան:
	
	


